
Oztopo nagusia 
Lehengoan "Europa" ofizialean barrena 

ibiltzeko parada izan dut. Europarlamentari 
batzurekin buruz buru mintzatzeko ere bai. 
Horrekin batera, dagoeneko "aspaldiko" bi-
zileku izandako Brussel kurritu dut apur 
batez. Hitz batez, bulego super-ofizial horie-
tako giroa dastatzeko aukera izan dut; eta ba-
tera, geure afoinutik ihes eta egun batzuz egu-
rasteko. 

Kakotxen arteko "Europa" hori badago, 
egon. Nola ez! Alfer-lana litzateke ukatzea. 
Baldintzatu egiten gaitu jadanik; baina Parisek 
eta Madrilek baldintzatu izan gaituzten bide 
beretik. "Europa" horretaz nola maitemin-
duko? Bulego eskerga horietan gure kezkez 
kezkatzen direla sinesteko, zinez, ni baino 
aisa sineskorrago eta zozoago izan behar da. 
"Europa" horretatik gure herri-eskubideen 
aldeko bultzada etorriko dela sinestea... ge-
hiegiegi! Bulego horietatik zapaltzaileen agin-
duak etorriko dira erruz, hori bai. Besterik? 
Zer etor daiteke arimarik gabeko hyper-sozie-
dade anonimo horretatik? 

Denis Langlois frantses intelektual eta eus-
kaldunen adiskide leialarekin luzaz hitz egi-
teko aukera izan dut. "Aukera historiko 
aparta galtzen ari zarete euskaldunok" —bota 
dit ziplo—. "Egon den aukera apart horren 
hiru laurdenak galduak dituzuela esango 
nuke. Horra hor Kroazia, diodanaren lekuko. 
Giro internazionala berriro ari da pozoin-
tzen... Baitikarrek eta esloveniarrek jokatu 
dute azkarki. Iaz izan zenuten, ene ustez, 
Auto-Determinazioaren aldeko herri-mugi-
mendu azkarra bideratzeko momentua. 
Orain? Ez dakit. Agian bai, oraindik. Baina 
abadagune ona galdua duzue. Eta aurki, zori-
txarrez, osotara galdua izango da. Beranduegi 
ibiliko dira berriro euskaldunak!''. 

Gauza horiek gure adiskide argi horren-

gandik entzutean zer senditu dudan azaldu be-
harrik ez daukat, nik uste. Herra, amorrua, 
etsipena, nazka, dena nahasian. 
— Nola gertatu da hori? —galdetu dit—. 
— PNVak ez du horrelakorik nahi —erantzun 
diot—. PNVa espainiar Estatuaren pilare bi-
hurtu da. Eta ez du entzun ere nahi horrela-
korik. 

Ezin sinetsia zitzaion, jakina; gure arteko 
askori bezala. Niri ere, aitor dizuet, urte asko 
eta asko kostatu zait irestea: PNV zinez da 
karka, estatalista eta neo-karlista borobila. 

"Aukera historiko" hori orain dagoela-ta, 
eta geure ahalegin osoa horretan ezarri beha-
rrean, zertan ibiliak gara PNVaren jokoaren-
gatik? 

Laburki bederen. 
"Corcuera-Legea"ri baiezkoa eman, has-

teko. Espainiar politzia gure etxeetan inolako 
trabarik gabe nahi duenean sar dadin. Bada-
kizue: "Larrazabal-go bere Zin" famatuan, 
horixe aldarrikatu baitzuen Arana-Goirik: 
"Betor espainiar politzia bizkaitarren etxee-
tara' Betor ordu onean, eta besoak zabalik 
errezibituko dute gure burukideek eta gure 
etxeko-andreek!". 

PNVak, coup sur coup, gure irakaskuntza 
—eta gure hizkuntza nazionalaren oinarri na-
gusietako bat, beraz— berriro ere jarri du 
PSOE-ren eskuetan. Eta edozein abertzaleren-
tzat funtsezkoa den alor hori, Recalde anti-
euskaldunaren eskuetan bolara luze batez utzi 
ondoren, orain, deseuskalduntze lana aurre-
rago ere eraman dezaten, Buesa bedeinkatu 
du PNVak; Donostian egindako balentriak 
bizkorturik. Ilara galanta! 

Preso abertzaleak —ETAkoak ez dira aber-
tzaleak ala?— gure herrira beroiek hurbiltzeko 
bederen, eta senitartekoak aisago bisitatzera 
joan dakizkien, kanpaina azkar bat hasi da 
bazterretan. PNVaren erantzuna ez da luzatu: 

"Ez!!! Ongi daude dauden zuloetan! Ustel 
bitez urde zerriak! Hobe lukete, behar bezala, 
gure burukide batzurekin "tragaperra" asunto 
"garrrbi" honctako batean sartzea!". 

Zertarako gogoraziko ertzainen buruzagiak 
espainiar militarrak direna? Zertarako gogo-
raziko PNVak aspaldidanik egin duen lan 
ideologikoa: Auto-Determinazioa "txora-
keria" da, independentzia "azak jateko 

bidea", eta abar? Arana-Goiri-ren esanak hi-
tzez hitz, jakina 

"Europa" ofizial hori gure gaitzen erreme-
dioa den alienabide nabarmena zabalduz, eta 
de facto Madrilerekin bat eginez —azkeneko 
boto-emateetan ezin garbikiago agertu 
denez—, oraingo aukera gal erazi digu 
PNVak; 1975koa alferrik gal erazi zigun be-
zala. 

PNVaren jokabide iraunkor horretan ez 
dago inolako desbideraketarik. PNVaren hel-
burua Espainia da, eta ez Euskal Herria; 
PNVa ez baita abertzalea, espainolista baizik. 
PNVak arazo bakar hau dauka Espainiarekin: 
bere interes ekonomiko merke eta aitor-ezinak 
gure jendea gezurtaratuz nola bermatuko. 
Besterik ez. Eta guk negozio horiek honda-
ruko dizkiogulakoan, etsai. 

Aukera galtzearen errudun nagusia PNVa 
da. Arana-Goirik sortutako tresna politiko 
hori ehun urtetan horraino nola usteldu den 
azaltzea, Tesi polit askoren ikergaia izan dai-
teke. Baina gaur egun horretan dago arazoa-
Madrilek hemen daukan sostengu nagusia 
PNVa da. Hitler-ek Frantzian zeukan Laval 
hura bezala. PNVa alderdi "collabo" hutsa 
da. Ez du PNVak nazio-arazoa sortu. Jakina. 
Baina bai Madrileren nahia eta interesak ezin 
leialkiago zerbitzatu —"collabo" on bati da-
gokionez—. 

Gure jendeak hau zinez sinetsi arte, hemen 
jai dago. 

Baina, badantzut: "biolentzia da gakoa" . 
Gakoa hori balitz, PNVaren eta EAren arteko 
harremanak onak izango lirateke. Eta ez dira. 

Oztopoa non den ikusi behar da garbiki. 
Eta garbiki ikusi ondoren, jokabidea fin-

katu. 
PNVa indar abertzaletzat joko dugun bitar-

tean, jai. 
(* Idazlea) 




